
Ordezkatze-prozesua uztail aldera amaituko da   
 

Kutxabankek Arabako 14 landa-herritako 

kutxazainak berrituko ditu 

 

• Eltziegon, Kanpezun, Samaniegon, Lezan eta Mañuetan terminal 

automatiko berriak jarri ondoren, gaur Navaridasekoa aldatu da 

• Banku-bulego bakarra duten udalerrien kasuan, Kutxabankekoa da beti 

• Arabarren % 99,7ren finantza-inklusioa bermatzen du Erakundeak, eta 

biztanleriaren % 100ari estaldura emateko formulak artikulatzeko 
konpromisoa hartu du 

 

2024ko otsailaren 15an. Kutxabankek Arabako 14 landa-herritako kutxazain 

automatikoak ordezkatuko ditu 2024ko lehen erdian. Eltziego, Kanpezu, Samaniego, Leza 

eta Mañuetakoak aldatu ondoren, gaur Navaridaseko gailua aldatu dute.  

Ordezkatze-lanak zuzenean jarraitu dituzte Hernando Lacalle Eusko Jaurlaritzako 

Finantza eta Aurrekontu sailburuordeak, Anartz Gorrotxategi Arabako Lurralde Orekako 

diputatuak, Mikel Fernández Navaridaseko alkateak, eta Axier Urresti Kutxabankek 

lurralde hartan duen txikizkako sarearen zuzendariak.  

Urrestik Eusko Jaurlaritzako Finantza eta Aurrekontu sailburuordeari, Lurralde Orekako 

diputatuari eta alkateari azaldu dienez, uztailerako 14 terminalen ordezkapena amaitzea 

aurreikusten du finantza-erakundeak, eta, beraz, Okondo, Pobes, Eltziego, Kanpezu, 

Maeztu, San Vicente de Arana, Samaniego, Luiando, Leza, Navaridas, Mañueta, 

Villabuena, Bilar eta Berantevilla herriek banatzaile automatiko horien abantailak izango 

dituzte.  

Terminal berriek azken teknologiak dituzte, eta autozerbitzuko eragiketa ohikoenak 

egiteko aukera ematen dute. ‘Contactless’ teknologia dute, eta, horri esker, txartela 

gailura hurbiltzeko keinu hutsarekin has daiteke eragiketa, edo diru-itzultzeak 

mugikorraren beraren bidez egin daitezke. Gainera, gailu jakin batzuek diru-sarreren 

moduluak izango dituzte, kutxazainetan eskudiruzko eragiketak errazteko. Ahots bidez 

gidatuta eragiketak egiteko aukera ere izango da ikusmen-desgaitasuna duten 

pertsonentzat. 

Araban bezala, Bizkaiko eta Gipuzkoako gainerako landa-eremuetako kutxazain 

automatikoak berritzen ari da Kutxabank.  

 

Araba osoan presentzia duen erakunde bakarra 

Alde handiarekin, Kutxabank da Araban presentzia handiena duen erakundea. Banku-

bulego bakarra duten udalerrien kasuan, Kutxabankekoa da beti. Izan ere, Arabako 18 

udalerritan, guztizkoaren % 35ean, bulegoa duen finantza-erakunde bakarra da.  

Gainera, joan den maiatzean 16 udalerritara zabaldu zuen bulego mugikorraren 

zerbitzua. Horrela, Kutxabankek finantza-inklusioa bermatzen du Arabako tamaina 

txikieneko 20 herrietatik 16tan; izan ere, 5.000 pertsona inguru bizi diren gune horietan 

finantza-erakunde bakarra da.  

Kutxabankek Araban duen txikizkako negozioaren arduradunak sailburuordeari, 

diputatuari eta alkateari eman dizkien datuen arabera, Arabako 334.000 biztanleetatik % 

99,7k bere udalerrian bertan presentziazko finantza-zerbitzu batera zuzeneko 

sarbidea baldin badu, hori Kutxabanki esker soilik da. Sarbide hori gabe geratuko 

liratekeen 1.007 pertsonei dagokienez, Kutxabank hainbat formula aztertzen ari da 

kutxazain automatikoak instalatu ezin diren udalerrietan estaldura emateko.  

Kutxabanki buruz  

Kutxabank erakunde liderra da Euskadin eta Kordoban. 700 bulego inguru ditu, bere 

jatorrizko lurraldeetan kapilaritate handiena duen sukurtsal-sarea, eta presentzia 

nabarmena du Andaluzian, Madrilen eta Katalunian. 5.000 profesional baino gehiagoko 

taldearekin, Kutxabank da, Europako ikuskatzaileen arabera, gure finantza-sistemako 

bankurik kaudimendunena eta Europan arrisku-profil onena duen hirugarren erakundea. 


